
Canllawiau i arweinwyr

Mae’r syniadau yma ar gyfer cynnal amser o weddi creadigol gyda phlant wedi eu paratoii’'w
defnyddio mewn Ysgol Sul neu Glwb Plant.

Mae'r gweithgareddau yn rhoi cyfle i’r plant weddio mewn gwahanol ffyrdd, yn fyfyrgar ac
yn greadigol.

Cyn dechrau ar y gweithgareddau, buasai’n arweiniad da i drafod beth ydy gweddi gyda’r
plant.

Buasai hefyd yn gymorth bod arweinydd gyda pob gweithgaredd i'w gyflwyno ac i
gynorthwyo’r plant.

Ar y diwedd, cymerwch ychydig o funudau i ofyn i’r plant beth maen nhw wedi ei fwynhau.

Os cewch gyfle, rhannwch am yr hyn y buoch yn ei wneud gyda’r plant gyda chynulleidfa’r
capel.

Beth ydy gweddio?

(Trafod gyda’r plant)

Beth fyddwn ni’n ei wneud pan fyddwn ni’n gweddio?

Rydyn ni’n gallu rhoi ein dwylo gyda’i gilydd, cau ein llygaid neu blygu ein pen.
Ond beth arall fyddwn ni’'n ei wneud?

Pan fyddwn ni’n gweddio rydyn ni’n siarad gyda Duw.

Rydyn ni’n gallu diolch i Dduw, dweud ‘mae’n ddrwg gen i’, ac rydyn ni’'n gallu gofyn i
Dduw ein helpu ni a helpu pobl eraill.

Rydyn ni’n gallu canmol Duw, a dweud mor wych ydy O.



Duw a fi: Addewidion Duw

Bydd angen;

O flaen llaw, gosodwch ardal fach gyfforddus a deniadol gan ddefnyddio’r clustogau, goleuadau bach a
chwarae’r gerddoriaeth (e.e. oddi ar ffén)

1. Clustogau

2. Goleuadau bach (‘fairy lights’)
3. Cerddoriaeth dawel, myfyrgar
4

. Adnodau addewidion Duw wedi eu hysgrifennu’n unigol ar bapur lliw (gweler tudalen olaf i'w
hargraffu)

Basged i ddal yr addewidion
6. Cardiau gwag

7. Pinnau ffelt

Addewidion Duw:

Eseia 41:10 Paid bod ag ofn, achos dw i gyda ti. Paid dychryn — fi ydy dy Dduw di! Dw i'n dy nerthu di ac
yn dy helpu di.

Deuteronomium 31:8 Mae'r ARGLWYDD ei hun yn mynd o'ch blaen chi. Bydd e gyda chi; fydd e byth yn
eich siomi chi, nac yn troi ei gefn arnoch chi.

loan 16: 33 “Codwch eich calonnau, dw i wedi concro'r byd.”
Mathew 11: 28 “Dewch ata i, bawb sy'n cael eich llethu gan feichiau trwm, a rhof i orffwys i chi.”

Philipiaid 4: 6 Peidiwch gadael i ddim byd eich poeni chi. Gweddiwch, a gofyn i Dduw am bopeth sydd
arnoch ei angen, a byddwch yn ddiolchgar bob amser.

Rhufeiniaid 8: 28 Dyn ni'n gwybod fod Duw'n trefnu popeth er lles y rhai sy'n ei garu.
lago 1:5 Os oes angen doethineb ar rywun, dylai ofyn i Dduw.
loan 3: 16 Mae Duw wedi caru'r byd cymaint nes iddo roi ei unig Fab.

Diarhebion 3: 5 Trystia'r ARGLWYDD yn llwyr; paid dibynnu ar dy syniadau dy hun.
Mathew 28:20 Gallwch chi fod yn siwr y bydda i gyda chi bob amser.

Cyfarwyddiadau:
Rwyt ti'n arbennig iawn i Dduw.
Mae Duw’n gwybod popeth amdanat ti ac mae’n gofalu amdanat.

Mae’n dy garu di.

Mae Duw yn rhoi addewid am Illawer o bethau da yn y Beibl.
Os ydy Duw yn addo rhywbeth, mae’n siwr o ddigwydd.

Dewisa un o’r addewidion ac eistedd yn dawel i feddwl am Dduw yn addo hyn i ti.
Os wyt ti eisiau, ysgrifenna’r addewid ar un o’r cardiau a’i roi i rhywun i godi eu calon.

Teulu.

Bydd angen:
1. Ffynlolipop (6 i bob plentyn)

2. Darn o bapur neu gerdyn tenau tua 12cm x 12cm (neu’r un hyd a’r ffyn lolipop)
3. Pensiliau neu binnau ffelt

4. Glud

Cyfarwyddiadau:
Tynna lun o dy deulu ar y papur.

Wrth i ti dynnu eu lluniau, diolcha i Dduw am bob un.

Efallai dy fod angen dweud ‘sori’ wrth Dduw am fod yn gas, neu am ddweud rhywbeth
annifyr wrth rhywun yn dy deulu.

Gelli ofyn i Dduw ofalu am dy deulu.

Ar 6l i ti orffen tynnu llun dy deulu, defnyddia’r ffyn lolipop i greu siap ty gyda tho arno a’u
gludo o gwmpas y papur i wneud ffram.




Bydd angen:

1. Map mawr o’r byd, neu gléb

2. Plasteri (mae’n haws ysgrifennu ar rai defnydd)
3. Beiros

Cyfarwyddiadau:
Mae Duw wedi creu byd anhygoel i ni fyw ynddo, ond dydy pobl ddim wedi edrych ar 6l y byd yn
dda iawn.

Meddylia am bethau sydd yn niweidio’r byd.

Tynna lun neu ysgrifenna un o’r pethau sy’n gwneud drwg i’r byd ar blaster a rho’r plaster ary
map o’r byd.

Gofynna i Dduw ein helpu i edrych ar 6l y byd yn well.



Cwestiwn i Ddaw.

Bydd angen:
1. Papur mawr gyda siap marc cwestiwn mawr arno e.e. papur leinio wal tua metr o hyd, neu
bapur A3 - yn dibynnu ar faint o blant sydd yn eich grwp.

2. Pinnau ffelt

3. Neu ffon clyfar i recordio cwestiynau’r plant

Cyfarwyddiadau:
Beth fuaset ti’n hoffi ei ofyn i Dduw?
Ysgrifenna dy gwestiwn yn y marc cwestiwn mawr.

Neu gelli recordio dy gwestiwn ar ffon arweinydd.

| gloi.

Ar ddiwedd yr amser o weddi, casglwch y plant at ei gilydd a gofyn iddyn nhw sut wnaethon
nhw fwynhau gweddio — pa weithgareddau oedden nhw wedi eu mwynhau.

Gweddi i gloi.

O Dduw, diolch i Ti ein bod ni’n gallu siarad gyda Ti yn unrhyw le, unrhyw amser am unrhyw
beth. Amen.



Addewidion Duw

Eseia 41:10 Paid bod ag ofn, achos dw i gyda ti. Paid dychryn —fi
ydy dy Dduw di! Dw i'n dy nerthu di ac yn dy helpu di.
Deuteronomium 31:8 Mae'r ARGLWYDD ei hun yn mynd o'ch
blaen chi. Bydd e gyda chi; fydd e byth yn eich siomi chi, nac yn
troi ei gefn arnoch chi.

loan 16: 33 “Codwch eich calonnau, dw i wedi concro'r byd.”

Mathew 11: 28 “Dewch ata i, bawb sy'n cael eich llethu gan
feichiau trwm, a rhof i orffwys i chi.”

Philipiaid 4: 6 Peidiwch gadael i ddim byd eich poeni chi.
Gweddiwch, a gofyn i Dduw am bopeth sydd arnoch ei angen, a
byddwch yn ddiolchgar bob amser.

Rhufeiniaid 8: 28 Dyn ni'n gwybod fod Duw'n trefnu popeth er lles
y rhai sy'n ei garu.
lago 1:5 Os oes angen doethineb ar rywun, dylai ofyn i Dduw.

loan 3: 16 Mae Duw wedi caru'r byd cymaint nes iddo roi ei unig
Fab

Diarhebion 3: 5 Trystia'r ARGLWYDD yn llwyr; paid dibynnu ar dy
syniadau dy hun.

Mathew 28:20 Gallwch chi fod yn siwr y bydda i gyda chi bob
amser.



